
«_____»  2021 թվականի    N ____Ն
 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 25-Ի N 251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Համաձայն «Նորմատիվ իրավական ակտերի մասին» օրենքի 33-րդ հոդվածի 3-րդ և 34-րդ հոդվածի 1-ին մասերի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2021 թվականի փետրվարի 25-ի «Հայաստանի Հանրապետության կառավարության 2002 թվականի սեպտեմբերի 19-ի N 1789-Ն, N 1790-Ն, N 1791-Ն, N 1792-Ն, N 1793-Ն, N 1794-Ն, N 1795-Ն, N 1796-Ն, N 1797-Ն, N 1808-Ն որոշումներում փոփոխություններ կատարելու, Հայաստանի Հանրապետության կառավարության 2002 թվականի նոյեմբերի 14-ի N 1823-Ն որոշումն ուժը կորցրած ճանաչելու և Հայաստանի Հանրապետության Կառավարության 2015 թվականի հունիսի 4-ի N 582-Ն որոշման մեջ լրացում և փոփոխություններ կատարելու մասին» N 251-Ն որոշման 6-րդ կետը լրացնել հետևյալ բովանդակությամբ 1.1-ին ենթակետով.
«1.1) միասնական սոցիալական ծառայության անվանացանկում ներառված, սահմանված կարգով համալրված, մասնագետների համար կազմակերպել «Սոցիալական աջակցության մասին» օրենքի 6-րդ հոդվածով նախատեսված սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթաց.»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2021 թվականի ապրիլի 1-ից հետո ծագած հարաբերությունների վրա։ 

ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը 
ՀՀ կառավարության 2021 թվականի փետրվարի 25-ի N 251-Ն որոշման (այսուհետ՝ որոշում) 6-րդ կետի 1-ին ենթակետով ՀՀ աշխատանքի և սոցիալական հարցերի նախարարին հանձնարարվել է միասնական սոցիալական ծառայության անվանացանկում ներառված «սոցիալական աշխատանք» մասնագիտական կրթություն պահանջող, սահմանված կարգով համալրված, մասնագետների համար կազմակերպել «Սոցիալական աջակցության մասին» օրենքի 39-րդ հոդվածով նախատեսված «Սոցիալական աշխատանք» մասնագիտության հատուկ դասընթաց:
Սակայն նոր կազմավորվող միասնական սոցիալական ծառայության տարածքային մարմնում աշխատելու (քաղաքացիական ծառայության պաշտոն զբաղեցնելու) համար, համաձայն «Սոցիալական աջակցության մասին» օրենքի, սահմանված է նաև սոցիալական ծառայություններ տրամադրելու գործընթացում կիրառվող համակարգչային ծրագրերով աշխատելու կարողությունների պահանջ, ինչը որոշման մեջ չի արտացոլվել:  
1.1. Կարգավորման հարաբերությունների ներկա վիճակը և առկա խնդիրները
Որոշմամբ 6-րդ կետի 1-ին ենթակետով սահմանվել են դրույթներ սոցիալական պաշտպանության ոլորտի բոլոր 4 մարմինների ներգրավմամբ (ՀՀ աշխատանքի և սոցիալական հարցերի նախարարության ենթակա մարմին սոցիալական ապահովության ծառայություն, բժշկասոցիալական փորձաքննության, զբաղվածության պետական գրասենյակներ և մարզային ենթակայության սոցիալական աջակցության 38 գործակալություններ և համայնքային ենթակայության սոցիալական աջակցության 17 բաժինների ներգրավմամբ) ստեղծվող միասնական սոցիալական ծառայության անվանացանկում ներառված «սոցիալական աշխատանք» մասնագիտական կրթություն պահանջող, սահմանված կարգով համալրված, մասնագետների համար «Սոցիալական աշխատանք» մասնագիտության հատուկ դասընթաց կազմակերպելու մասով:
Վերջինս պայմանավորված է «Սոցիալական աջակցության մասին» օրենքում փոփոխություններ կատարելու մասին» օրենքում փոփոխություն կատարելու մասին» 03.02.2021թ. ՀՕ-70-Ն օրենքի 8-րդ հոդվածով (եզրափակիչ մաս և անցումային դրույթներ) նախատեսված միասնական սոցիալական ծառայության պաշտոնների զբաղեցման (համալրման) առանձնահատկություններով, որի նպատակը 2021 թվականի ապրիլի 1-ից աշխատանքների սահուն և անխափան իրականացումն է:
Սակայն «Սոցիալական աջակցության մասին» օրենքով սահմանված է երկու տարբեր դասընթացների արդյունքում տրվող վկայականների պահանջ՝ «Սոցիալական աշխատանք» մասնագիտության հատուկ և սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթացներ: 
1.2. Առկա խնդրի առաջարկվող լուծումը 
Ներկայացվող Նախագծով առաջարկվում է որոշման մեջ կատարել լրացում, համաձայն որի կապահովվի նաև միասնական սոցիալական ծառայության անվանացանկում ներառված, սահմանված կարգով համալրված, մասնագետների համար «Սոցիալական աջակցության մասին» օրենքով սահմանված երկրորդ դասընթացի կազմակերպումը:
Նախագծի ընդունման կապակցությամբ ՀՀ պետական բյուջեի ծախսերը և եկամուտները չեն ավելանա։
2. Կարգավորման առարկան 
Ներկայացվող նախագծով կարգավորվում են միասնական սոցիալական ծառայության հաստիքների համալրման հետ կապված առանձնահատկությունները:
3. Իրավական ակտի կիրառման դեպքում ակնկալվող արդյունքը 
2021 թվականի ապրիլի 1-ից գործարկվող միասնական սոցիալական ծառայությունների համալրման ապահովում և լիազորությունների անխափան իրականացում:  





























ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 25-Ի N 251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  

	1. ՀՀ արդարադատության նախարարություն
	29․03․2021թ․

	2. 
	N 

	        «Հայաստանի Հանրապետության կառավարության 2021 թվականի փետրվարի 25-ի N 251-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի նախաբանում 33-րդ հոդվածի 1-ին մասի փոխարեն անհրաժեշտ է հղում կատարել նույն հոդվածի 3-րդ մասին: Ստացվել է աշխատանքային կարգով։ 
	Ընդունվել է
	

	
1. ՀՀ ֆինանսների նախարարություն
	25.03.2021թ.

	
	01/8-2/4409-2021

	ՀՀ ֆինանսների նախարարությունը Ձեր ս․թ․ մարտի 22-ի N ՄԱ/ՍՀ-1-2/12169-2021 գրությամբ ներկայացված «Հայաստանի Հանրապետության կառավարության 2021 թվականի փետրվարի 25-ի N 251-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է միասնական սոցիալական ծառայության անվանացանկում ներառված, սահմանված կարգով համալրված, մասնագետների համար կազմակերպել «Սոցիալական աջակցության մասին» օրենքի 6-րդ հոդվածով նախատեսված սոցիալական ծառայություններ տրամադրելու գործընթացում կիրառվող համակարգչային ծրագրերի ուսուցման դասընթաց, հայտնում է հետևյալը.
Հաշվի առնելով, որ նախագծին կից ներկայացված հիմնավորմամբ նշվում է, որ Նախագծի ընդունումը չի հանգեցնում ՀՀ պետական բյուջեի ծախսերի ավելացման, հայտնում ենք, որ դիտողություններ և առաջարկություններ չունենք:  

	
Ընդունվել է ի գիտություն
	

	
2. ՀՀ տարածքային կառավարման եվ
ենթակառուցվածքների նախարարություն

	24.03.2021թ.

	
	N ՍՊ//7088-2021

	«Հայաստանի Հանրապետության կառավարության 2021 թվականի փետրվարի 25-ի N 251-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
	
Ընդունվել է ի գիտություն
	

	
3․ ՀՀ վարչապետի աշխատակազմի քաղաքացիական
ծառայության գրասենյակ
	24.03.2021թ.

	
	N 42/43.7/9276-2021

	Ի պատասխան Ձեր՝ 2021 թվականի մարտի 23-ի թիվ ՄԱ/ՍՀ-1-2/12169-2021 գրության՝ հայտնում ենք, որ Վարչապետի աշխատակազմի քաղաքացիական ծառայության գրասենյակը «Հայաստանի Հանրապետության կառավարության 2021 թվականի փետրվարի 25-ի N 251-Ն որոշման մեջ լրացում կատարելու մասին» Կառավարության որոշման նախագծի վերաբերյալ առաջարկություններ և դիտողություններ չունի:
	
Ընդունվել է ի գիտություն
	




